ՀԻՄՆԱՎՈՐՈՒՄ
[bookmark: _GoBack]«Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը
Սույն որոշման ընդունման նպատակը ՀՀ կառավարության 2020 թվականի մայիսի 21-ի «Տնտեսական երկարաժամկետ զարգացմանն ուղղված ծրագրերը հաստատելու մասին» N 771-Լ որոշմամբ հաստատված տնտեսական երկարաժամկետ զարգացմանն ուղղված երկրորդ ծրագրի ֆինանսական միջոցների ապահովումն է:

2. Ընթացիկ իրավիճակը և խնդիրները
Տնտեսական երկարաժամկետ զարգացմանն ուղղված երկրորդ ծրագրի (այսուհետ՝ ծրագիր) շրջանակներում նախատեսվում է ՀՀ կառավարության կողմից փայերի ձեռքբերում «Ամբեր Կապիտալ» ընկերության կողմից կառավարվող «ԵՄ-Հայաստան ՓՄՁ Ֆոնդ»-ում, որն իր գործունեությունը սկսել է 2020 թվականի հունվարից, գործում է կոմերցիոն սկզբունքով և իրենից ներկայացնում է շահույթ հետապնդող կազմակերպություն, որի մանդատն ուղղակի ներդրումների կատարումն է երկրում գործող մասնավոր ընկերությունների բաժնետիրական կապիտալում՝ ընդլայնման նախագծերի իրագործման, հիմնական միջոցների ձեռքբերման, տեխնիկական կարողությունների զարգացման և կորպորատիվ կառավարման համակարգի ստեղծմանն ուղղված քայլերի ֆինանսավորման նպատակով:
ՀՀ կառավարության կողմից ֆոնդի փայերի ձեռքբերումը, համաձայն ՀՀ կառավարության 2020 թվականի մայիսի 21-ի «Տնտեսական երկարաժամկետ զարգացմանն ուղղված ծրագրերը հաստատելու մասին» N 771-Լ որոշման, նախատեսվում է իրականացնել երեք մասնաբաժնով՝ յուրաքանչյուրը մինչև 1 մլն ԱՄՆ-ի դոլարին համարժեք դրամի չափով։ Ընդ որում, առաջին 1 մլն ԱՄՆ-ի դոլարին համարժեք դրամի չափով փայերի ձեռքբերման դիմաց վճարումը կատարվում է ֆոնդի փայերի ձեռքբերման հայտը ֆոնդի կանոններով սահմանված կարգով ներկայացնելուց հետո տասն աշխատանքային օրվա ընթացքում, իսկ յուրաքանչյուր հաջորդ մասնաբաժնի ձեռքբերման դիմաց վճարումն իրականացվում է ֆոնդի կառավարչի կողմից նախորդ մասնաբաժնի գումարի ներդրումներ իրականացնելու փաստի մասին ՀՀ կառավարությանը գրավոր ծանուցելուց հետո։ Ընդ որում, յուրաքանչյուր հաջորդ փայի ձեռքբերումը տեղի կունենա ՀՀ կառավարության որոշման հիման վրա՝ նախորդ մասնաբաժնի գումարի ներդրումների վերաբերյալ ներկայացված հաշվետվության արդյունքներով:
Ծրագրի շրջանակներում «Ամբեր Կապիտալ» ՓԲԸ-ն 2021 թվականի դեկտեմբերի 16-ին ծանուցել է «ԵՄ-Հայաստան ՓՄՁ Ֆոնդ»-ի փայերին բաժանորդագրման մասին՝ ընդհանուր 59,914.0 հազ. ՀՀ դրամ (124,045.62 ԱՄՆ-ի դոլար) արժեքով, որի վճարումն իրականացվել է 2021 թվականի դեկտեմբերի 29-ին:
Հաշվի առնելով վերոգրյալը՝ անհրաժեշտ է 1226. Տնտեսական երկարաժամկետ զարգացմանն ուղղված երկրորդ ծրագիր «44002. Տնտեսական երկարաժամկետ զարգացմանն ուղղված երկրորդ միջոցառում» միջոցառմամբ ներգրավել 424 837.9 հազ.  դրամի (875,954.38 ԱՄՆ-ի դոլար) չափով ֆինանսական միջոցներ, հաշվարկը կատարված է հիմք ընդունելով 2022 թվականի հունվար ամսին ՀՀ ԿԲ կողմից հրապարակված փոխարժեքը:
Նշված գումարը «ԵՄ-Հայաստան ՓՄՁ Ֆոնդ»-ի կողմից ներդրվելու է վերականգնվող էներգետիկայի, ֆինանսական ծառայությունների, տեքստիլային արդյունաբերության, բարձր տեխնոլոգիաների և գյուղատնտեսության ոլորտներում։

3. Իրավական ակտի կիրարկման դեպքում ակնկալվող արդյունքը 
Հայաստանի Հանրապետությունում մասնավոր ներդրումների խթանում։ Նախագծի ընդունման և ՀՀ կառավարության կողմից «ԵՄ-Հայաստան ՓՄՁ Ֆոնդ»-ում ներդրում կատարելու արդյունքում ակնկալվում է, որ Հայաստանի Հանրապետության տնտեսության համար վերը նշվածը կստեղծի մուլտիպլիկատիվ էֆեկտ, ինչպես նաև կնպաստի այլ ներդրողների ներգրավմանը, ինչն իր հերթին կհանգեցնի հավելյալ միջոցների ՀՀ տնտեսության մեջ ընդգրկելուն։ Ակնկալվում է նաև, որ ներդրումը կխթանի տնտեսության մեջ այլընտրանքային ֆինանսական գործիքների կիրառումը և կապիտալի շուկաների զարգացումը:

4. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի «2. ՏՆՏԵՍՈՒԹՅՈՒՆ» կետի «Գործարար և ներդրումային միջավայրի բարելավում» բաժնից։ Սույն նախագծի նպատակն է խթանել կապիտալի և  ֆինանսական միջոցների հասանելիության բարձրացումը։
